
 Резюме 

Ушбу мақолада посттравматик гонартрозда хочсимон боғламлар тўқималаридаги 

коллаген IV типи экспрессиясининг пастлаш ҳолати патоморфологик нуқтаи назардан 

таҳлил қилинган. Хочсимон боғламлар бўғимнинг механик барқарорлигини таъминловчи 

асосий тузилмалардан бири ҳисобланади. Коллаген IV типи экстрацеллюляр матрикснинг 

асосий компонентларидан бири бўлиб, боғлам тўқимасининг трофикаси ва регенерациясида 

муҳим ўрин тутади. Тадқиқот натижаларида посттравматик ўзгаришлар фонида 

хочсимон боғламларда коллаген IV типи экспрессияси сезиларли даражада пасайиши, 

тўқималарда фиброз, гиалиноз, микроскопик васкуляризациянинг бузилиши кузатилган. 

Ушбу ўзгаришлар хочсимон боғлам функцияларининг пасайишига ва гонартрознинг 

прогрессиясига олиб келиши мумкин 

Калит сўзлар: посттравматик гонартроз, хочсимон боғлам, коллаген IV, 

патоморфология, фиброз, экстрацеллюляр матрикс 

 

ПАТОМОРФОЛОГИЯ СНИЖЕНИЯ ЭКСПРЕССИИ КОЛЛАГЕНА IV ТИПА В 

ТКАНЯХ КРЕСТООБРАЗНЫХ СВЯЗОК ПРИ ПОСТТРАВМАТИЧЕСКОМ 

 Резюме 

В данной статье рассматриваются патоморфологические изменения, связанные со 

снижением экспрессии коллагена IV типа в тканях крестообразных связок при 

посттравматическом гонартрозе. Крестообразные связки являются ключевыми 

структурами, обеспечивающими стабильность коленного сустава. Коллаген IV типа – 

важный компонент внеклеточного матрикса, участвующий в трофике и регенерации 

соединительных тканей. Полученные данные свидетельствуют о выраженном снижении 

экспрессии коллагена IV в условиях хронической травмы, сопровождающемся развитием 

фиброза, гиалиноза и нарушением васкуляризации. Подобные изменения способствуют 

функциональной несостоятельности связок и прогрессированию гонартроза 

Ключевые слова: посттравматический гонартроз, крестообразные связки, коллаген IV 

типа, патоморфология, фиброз, внеклеточный матрикс 

PATHOMORPHOLOGY OF DECREASED COLLAGEN TYPE IV EXPRESSION IN CRUCIATE 

 Resume 

This article presents a pathomorphological analysis of the decreased expression of collagen type IV in 

cruciate ligament tissues in post-traumatic gonarthrosis. Cruciate ligaments are essential structures 

responsible for maintaining the mechanical stability of the knee joint. Collagen type IV is a major 

component of the extracellular matrix and plays a significant role in tissue trophism and regeneration. 

The study revealed a marked reduction in collagen IV expression in the cruciate ligaments under post-

traumatic conditions, accompanied by fibrosis, hyalinization, and impaired microvascularization. These 

structural alterations may contribute to the functional deterioration of the ligaments and the progression 

of gonarthrosis 

Keywords: post-traumatic gonarthrosis, cruciate ligament, collagen type IV, pathomorphology, 

fibrosis, extracellular matrix 

 

Долзарблиги 

    изза   бўғими   инсон   тана   огирлигини   кўтаришда   ва   ҳаракат   функциясини   таъминлашда  

    муҳим рол ўйнайди. Унинг тузилмалари - айниқса хочсимон боғламлар, механик барқарорлик 

ва ротацион ҳаракатларни чегаралаш вазифасини бажаради. Посттравматик гонартроз, бўғим 

структураларига шикаст етказувчи жараёнлар фонида ривожланадиган, қайтмас дегенератив-

дистрофик ўзгаришлар мажмуасидир [1,2]. Шу боис, хочсимон боғлам тўқималарида юзага келадиган 

морфологик ўзгаришларни чуқур ўрганиш гонартрознинг патогенезини тўлиқ тушунишда муҳим 

аҳамиятга эга. 

Коллаген IV типи экстрацеллюляр матрикснинг таркибий қисми сифатида боғлам тўқималаридаги 

васкуляр базал мембраналарни ташкил қилади ва ҳужайра-матрикс ўзаро алоқаларини таъминлайди 

[3,4]. Посттравматик жараёнларда коллаген IV типининг экспрессияси пасайиши тўқималардаги 

трофик бузилиш, фиброз ва регенератив қобилиятнинг камайиши билан намоён бўлади [5]. Бу 

ўзгаришлар хочсимон боғламларда фаолият пасайишига, клиник жиҳатдан эса бўғим 

барқарорлигининг йўқолиши ва оғриқ билан кечувчи дисфункцияларга сабаб бўлади [6]. 

Шу нуқтаи назардан, хочсимон боғламлардаги коллаген IV типи экспрессиясини патоморфологик 

нуқтаи назардан баҳолаш, нафақат патогенетик механизмларни англаш, балки даволаш 

стратегияларини шакллантиришда ҳам муҳим ҳисобланади [7,8]. Айниқса, иммуногистокимёвий 

таҳлиллар орқали экспрессия даражасини аниқлаш, морфофункционал ўзгаришлар билан боғлиқ 

таҳлилларни чуқурлаштиради [9]. 

Тадқиқот мақсади: посттравматик гонартроз фонида хочсимон боғламлар тўқималарида 

коллаген IV типи экспрессияси даражасининг пасайишини патоморфологик ва иммуногистокимёвий 

жиҳатдан баҳолаш, тўқима структурасидаги патогенетик ўзгаришларни аниқлашдан иборат. 

 

Материал ва усуллар 
Тадқиқот объекти сифатида 2020-2024 йилларда Фарғона вилоятидаги ихтисослаштирилган 

ортопедия шифохоналарида артропластика ва артроскопик жарроҳлик амалиёти ўтказилган 

посттравматик гонартроз ташхиси қўйилган беморларнинг тизза бўғими хочсимон боғламлари 

тўқималари ажратиб олинди.  
Патоморфологик таҳлиллар учун хочсимон боғлам тўқималари 10% формалинда фиксация қилиниб, 

стандарт парафин блокларга жойлаштирилди. Улардан 4–5 мкм қалинликдаги кесимлар тайёрланиб, 

гематоксилин-эозин, Ван-Гизон усулларида бўялди. Бу бўёқлар боғлам тўқималаридаги фиброз, гиалиноз, 

экстрацеллюляр матриксдаги ўзгаришлар ва васкуляр компонентлар ҳолатини аниқлаш имконини берди. 

Иммуногистокимёвий текширувлар орқали хочсимон боғламларда коллаген IV типи экспрессияси 

махсус моноспецифик анти-коллаген IV антителолар ёрдамида баҳоланди. Бўялган препаратлар Olympus 

BX-41 микроскопида кўрилди ва Qu-PAT режимида рақамли фотофиксация қилинди. 

Т

Натижа ва таҳлиллар 
Тадқиқот доирасида посттравматик гонартроз ташхиси қўйилган беморларнинг хочсимон боғламлар 

тўқималарида ўтказилган патоморфологик таҳлиллар асосида қатор ўзига хос морфологик ўзгаришлар 

аниқланди. 

Хочсимон боғламлар тўқималари 10% формалинда фиксация қилиниб, стандарт парафин блокларда 

тайёрланган 4–5 мкм қалинликдаги кесмалар Гематоксилин-Эозин ва Ван-Гизон усулларида бўялган 

препаратлар микроскопик таҳлил қилинди. Ушбу усуллар боғлам тўқималаридаги асосий тузилмалар - 

коллаген толалари, фиброз ҳудудлари, гиалиноз жараёнлари, васкуляр компонентлар ва экстрацеллюляр 

матрикс ҳолатини визуал баҳолаш имконини берди. 

Гематоксилин-эозин бўёғи асосида ўтказилган таҳлилларда хочсимон боғлам тўқималарида 

фиброзлашган участкаларнинг кенгайгани, боғлам стромуда васкуляр тўр структураларининг қисқаргани 

ва юзаки васкуляр элементларнинг деградацияга учрагани кузатилди. Эндотелий ҳужайраларининг турли 

даражадаги дистрофик ўзгаришлари ва микроваскуляр ёритилмаган зоналар қайд этилди (1-расмга 

қаранг). 

    

 
1-Расм  Хочсимон боғламнинг патоморфологик  ўзгаришлари. Фиброзлашган ўчоқлар (1). 

Дистрофик зоналар (2). Қисқарган қон-томир структураси (3). Бўёқ Г-Э. Катталаштириш 40х10 

 
Ван-Гизон бўёғи орқали экстрацеллюляр матриксдаги коллаген толалари паст интенсивлик билан 

бўялган ҳолда, тарқоқ ва ноаниқ йўналишда жойлашгани аниқланди. Бу ҳолат боғлам тўқималарида 

коллаген компонентларининг структуравий бузилишини, яъни коллаген IV типи экспрессиясининг 

пасайганлигини кўрсатди (2-расмга қаранг). 

     
 

2-Расм Хочсимон боғламнинг патоморфологик  ўзгаришлари. Тарқоқ коллаген толалар (1). Бўёқ 

Ван-Гизон. Катталаштириш 40х10 

 

Таъкидлаш жоизки, нормал назорат гуруҳида хочсимон боғлам тўқималарида васкуляр тўр 

тўлиқ сақланган, коллаген толалари тўғри, параллел йўналишда жойлашган бўлиб, улар кучли 

1 

2 

3 

интенсивлик билан бўялган. Бундан фарқли равишда, посттравматик гонартроз гуруҳида тўқима 

таркибидаги коллаген тола элементларининг тарқоқлиги ва микроструктураларининг бузилиши 

қайд этилди. Аниқланган ушбу ўзгаришлар хочсимон боғламлардаги трофик озиқланишнинг 

издан чиқиши, экстрацеллюляр матрикс архитектурасининг бузилиши ҳамда боғламнинг 

механик барқарорлиги пасайишига олиб келувчи асосий морфологик механизмлардан бири 

эканлигини кўрсатади. 

Иммуногистокимёвий таҳлиллар орқали хочсимон боғлам тўқималарида коллаген IV типи 

экспрессияси даражаси аниқланди. Бу мақсадда моноспецифик анти-коллаген IV антителолар 

қўлланилди ва препаратлар Olympus BX-41 микроскопида кўрилди, рақамли фотофиксация 

қилинди. Экспрессия даражаси балл тизими (0–3) ва позитив бўйалган ҳужайраларнинг умумий 

фоизи орқали баҳоланди. 

Назорат гуруҳида коллаген IV типи юқори даражада ифодаланган бўлиб, бўйалган 

ҳужайралар улуши ўртача 85,3 ± 4,1% ни ташкил қилди ва 3 баллга тўғри келди. Бу ҳолат 

хочсимон боғлам тўқималарида базал мембрана структурасининг яхлитлиги сақланганлигини 

кўрсатади. 

Бошқа томондан, посттравматик гонартрозли беморлар гуруҳида коллаген IV типи 

экспрессиясида сезиларли пасайиш кузатилди. Уларда бўйалган ҳужайралар ўртача 42,7 ± 6,5% 

ни ташкил этди ва экспрессия даражаси 1 баллга баҳоланди. Бу ҳолат хочсимон боғламлардаги 

базал мембрана структурасининг бузилиши, фиброз ва гиалиноз жараёнларининг 

фаоллашганидан далолат беради. 

Умуман, коллаген IV типининг экспрессиясидаги пасайиш хочсимон боғлам тўқималаридаги 

деградация жараёнларининг морфологик кўрсаткичи сифатида қайд этилди ва бу ҳолат 

посттравматик гонартроз патогенезида базал мембрана компонентларининг зарарланишини 

тасдиқлайди (1-жадвалга қаранг). 

1 Жадвал 

Иммуногистокимёвий ўзгаришлар кўрсаткичи 

 

Гуруҳ Коллаген IV типи 

экспрессияси (% +/- SD) 

Балл 

(0–3) 

Изоҳ 

Назорат гуруҳи 85.3 ± 4.1 3 Юқори экспрессия, 

тўқималарда интенсив 

бўйалиш 

Посттравматик 

гонартроз 

42.7 ± 6.5 1 Экспрессия пасайган, 

бўйалиш ноаниқ ва тарқоқ 

 

Хулоса 

Олиб борилган патоморфологик ва иммуногистокимёвий таҳлиллар натижаларига асосан, 

посттравматик гонартрозли беморларда хочсимон боғлам тўқималарида сезиларли дистрофик 

ўзгаришлар, жумладан фиброз, гиалиноз, васкуляр компонентларнинг редукцияси ва 

экстрацеллюляр матрикснинг қайта тузилиши кузатилди. Бу ўзгаришлар хочсимон боғламнинг 

структур ва функциявий етишмовчилигига олиб келувчи морфологик асосни ташкил этади. 

Иммуногистокимёвий таҳлилларда назорат гуруҳи билан таққослаганда, беморлар гуруҳида 

коллаген IV типи экспрессиясида аниқ ва ишончли даражада пасайиш қайд этилди. Хусусан, 

назорат гуруҳида 85,3 ± 4,1% бўлган ҳолда, посттравматик гонартрозли беморларда бу кўрсаткич 

42,7 ± 6,5% ни ташкил этди. Экспрессия даражаси мувофиқ равишда 3 ва 1 баллга баҳоланди. Бу 

ҳолат хочсимон боғламлардаги базал мембрана компонентларининг деградациясини ва боғлам 

тўқималарининг қайта қурилиш механизмлари фаоллашганлигини англатади. 

Қайд этилган морфологик ўзгаришлар посттравматик гонартроз патогенезида хочсимон 

боғламларнинг таъсирланганлигини тасдиқлайди ва бу тузилмаларни мақсадли равишда 

баҳолаш, келгусида самарали патогенетик даволаш йўналишларини белгилашда муҳим 

аҳамиятга эга эканини кўрсатади. 

